MALTA

KAMRA TAD-DEPUTATI

KUMITAT TAL-KONTIJIET DWAR L-UFFIĊĊJU NAZZJONALI TAL-VERIFIKA
(unrevised report)

IL-ĦDAX-IL PARLAMENT

Laqgħa Nru. 3
L-Erbgħa, 3 ta’ Diċembru, 2008
Stampat fl-Uffiċċju ta' l-Iskrivan

Kamra tad-Deputati

Malta

MINUTI

Il-Minuti tal-Laqgħa Nru. 2 li saret fl-1 ta’ Ottubru, 2008 ġew konfermati.

THE CHAIRMAN (Onor. Tonio Borg):  Ngħaddu mal-ewwel għall-item li għandna fuq l-aġenda llum.

ĦATRA TA’ AWDITURI GĦALL-UFFIĊĊJU NAZZJONALI TAL-VERIFIKA

THE CHAIRMAN:  Nixtieq li bil-permess tal-Kumitat nistieden lis-Sur Deguara, Deputat Awditur Ġenerali sabiex jinfurmana dwar dawn l-awdituri li se jkunu qed jawdittjaw lill-Uffiċċju Nazzjonali tal-Verifika.  

IS-SUR CHARLES DEGUARA (Deputat Awditur Ġenerali):  Nirringrazzjak.  Bażikament kull awditur li jiċċekkja lill-Uffiċċju Nazzjonali tal-Verifika jista’ jiġi appuntat biss għal żewġ termini ta’ ħames snin-il wieħed wara xulxin.  Fil-fatt għal dawn l-aħħar 10 snin kien hemm il-KPMG u issa skada t-terminu u wasalna biex nappuntaw awdituri oħra.  Iddeċidenja li nikkuntattjaw the big five b’eċċezzjoni ta’ tnejn li huma l-KPMG, għax diġà għamlu 10 snin, u ditta oħra għaliex jawdittjaw lill-kunsilli lokali.  Kif tafu, aħna fil-local councils għandna sistema fejn għax m’għandniex riżorsi biżżejjed we subcontract.  Aħna bgħattna d-dettalji lit-tlieta li kien fadal mill-big five li kienu Deloitte Touche, PricewaterhouseCoopers u Ernst & Young, però  sfortunatament dawn ta’ l-aħħar biss weġbuna.  Jiġifieri kulma għandna offerta hija waħda.  Din l-offerta oriġinarjament kienet ta’ €4,300 excluding VAT li tiżdied b’10% kull sena.  Aħna rajniha ftit għolja, iddiskutejna magħhom u l-aħħar offerta li tawna kienet ta’ €3,800.  Aħna nħossu li huwa tajjeb li l-Uffiċċju ta’ l-Awditur jiġi audited minn ditta b’reputazzjoni internazzjonali - kif tafu Ernst & Young hija ditta mondjali ta’ statura u reputazzjoni tajba – għaliex naħsbu li dan jgħin biex tiżdied ir-reputazzjoni tajba li għandu l-Uffiċċju ta’ l-Awditur.  Għalhekk qegħdin nirrikkmandaw li din id-ditta tingħata din l-offerta.

ONOR. PHILIP MIFSUD:  L-10% increase hija cumulative?

IS-SUR CHARLES DEGUARA:  Iva, dejjem fuq tas-sena ta’ qabel.

ONOR. JESMOND MUGLIETT:  Jiġifieri l-KPMG ma jistgħux jerġgħu jkunu awdituri tagħkom?

IS-SUR CHARLES DEGUARA:  L-ewwel iridu jgħaddu ħames snin.  

THE CHAIRMAN:  Jien naħseb li r-raġunijiet li ġab l-Uffiċċju ta’ l-Awditur – kien hawn id-Deputat Awditur Ġenerali għaliex l-Awditur Ġenerali ma setax jattenti - jiġġustifikaw il-konferma tagħna u naqblu li Ernst & Young jiġu appuntati awdituri tal-Uffiċċju Nazzjonali tal-Verifika.  Nirringrazzjakom.

Fis-6:39p.m. il-Kumitat aġġorna.

